
Inatsisitigut Siunnersuisarfik qanoq 
ikiuisinnaava?

Inatsisitigut Siunnersuisarfik akeqanngitsumik siunnersuisar-
poq (kinaassutsimik isertuussilluni) kiisalu pisariunngitsunik 
sullissisarluni. Suliassanngortitannut atatillugu pisariaqarpat 
inatsisitigut siunnersuisarfik suliassamik ingerlatitseqqiinissa-
minut neqerooruteqakkajuppoq. Tamanna ilinnut akeqassan-
ngilaq. Tassa assersuutigalugu, ilinnut illuatungiliuttoq allallu 
– tassaasinnaapput pisortatigut oqartussat, soorlu maalaarute-
qartarfik imaluunniit inuit nalinginnaat allakkatigut atassute-
qarfiginissaat isumagisarpagut. Suliassanngortitavit ilinnut ake-
qanngitsumik ingerlateqqinnissaanut qinnuteqartariaqassaguit, 
eqqartuussissuserisumik illit sinnerlutit qinnuteqaateqarsin-
naasumik ujarlerninni ikiorsinnaavatsigit. Akeqanngitsumik su-
liakkiissaguit, aningaasatigut piumasaqaatit aalajangersimasut 
naammassineqarsimassapput.

Inatsisitigut Siunnersuisarfimmi atorfillit nipangiussisussaas-
suseqarput suliassallu aallaqqaataaniit naammassinissaanut 
ikiussallutit.

Suliakkiissutiginiakkat Inatsisitigut Siunnersuisarfiup sulia-
risinnaanngippagu, soorlu suliassaq sammisassarisatsinnut 
tunngasuunngippat, allatigut suliakkiissutigineqarnissaanut 
aqqutissiuussinnaavatsigit.

Suliakkiissummut atatillugu Inatsisitigut Siunnersuisarfik 
illit sinnerlutit eqqartuussissuserisutut inississinnaanngi-
laq. Eqqartuussinernut peqataasanngilagut, taamaammat 
eqqartuussummik naammassisitsiniaanernut kiisalu aamma 
pigisanik agguaassilluni eqqartuussinernut peqataasarata, 
kiisalu assersuutigalugu ineqartunut maalaaruteqartarfimmi 
imaluunniit kommunemi ingerlatsivinni illersuisutut inissisi-
masinnaanngilagut. Taakkua saniatigut aamma soorlu kingor-
nussisussarsinermi aamma pigisat agguaanneqarnissaannut 
isumaqatigiissutit uppernarsaataannik inaarutaasumik suliarin-



Kikkut ikiorneqartarpat?

Kikkulluunniit inatsisitigut siunnersorneqarusullutik kiisalu inat-
sisitigut ajornartorsiummut aaqqiissuteqarnissaq pillugu saaffi-
ginnissinnaapput. 

Kalaallinik Inatsisitigut Siunnersuisarfik akeqanngitsumik inatsi-
silerituutut siunnersuisarpoq kiisalu ilaatigut sammisassaqarfin-
nut makkununnga tunngasutigut ikiuuttarluni:

• Averuserneq, avinneq, akilersuutit il.il. 
• Angajoqqaatut akisussaaneq kiisalu katerisimaaqateqarnissamut pisinnaati	
   taaneq. 
• Inooqatigiinnermi pissutsit. 
• Kingornussisussaatitaaneq. 
• Attartorsinnaatitaaneq, nutsernermi akiligassanut qularnaveeqqusiissutinik 	
   utertitsinissamut, ineqarnermut isumaqatigiissutip atorunnaarsinneranut tun-
   ngasut allallu najukkannut attartukkannut tunngasut ilanngullugit. 
• Soraarsitaaneq, feeriaqarnersiutit allallu atorfeqarninnut attuumassutillit. 
• Ajoqusersimanermut nakuusernermut tunngasut imaluunniit pigisatit aseror-
   neqarsimatillugit. 
• Sillimmasiisussaatitaaneq, soorlu sillimmasikkat annertussusaannut kiisalu 	
   aserukkat naatsorsorneqarnerannut tunngasut. 
• Atuisartutut pisinnaatitaaffik. 
• Nunami allamiusut pisinnaatitaaffik, soorlu najugaqarallarnissamut suliffeqar	
   nissamullu akuersissutit allallu nunami allamiunut inatsisit nunamilu innut	
   taasutut pisinnaatitaanermut tunngasut. 
• Isumaginninnikkut pisinnaatitaaffiit. 
• Peqqinnissamut pisinnaatitaaffik, napparsimmavinni kiisalu nakorsanit 
   kigutilersisunit il.il. passunnerliorneqarsimanerit ilanngullugit. 
• Akiitsunik isumakkeerinninneq. 
• Eqqartuussummik naammassitsitsiniaanermut inatsit.

nissinnaanngilagut. Tamakkunanngali suliakkiisoqartillugu eqqartuus-
sissuserisumik innersuussaqarsinnaasarpugut.



 §§Inatsisitigut Siunnersuisarfik sunaagami?
Kalaallinut Inatsisitigut Siunnersuisarfik namminersortutut ingerlatsi-
viuvoq, 1994-imiilli akeqanngitsumik inatsisitigut siunnersuisarfiusoq. 
Inatsisitigut Siunnersuisarfik namminersortut imaluunniit pisortatigut 
oqartussaaffiit soqutigisaannut pituttorsimanngilaq. 

Nittartakkami uani Inatsisitigut Siunnersuisarfik pillugu atuarit: 

Siunnersuisartut 

Cand. jur. / Lennart Frandsen

Cand. jur. / Katja Obel

Kalaallinut Inatsisitigut Siunnersuisarfik uani saaffigineqarsinnaavoq:

Kalaallit Iluutaat - Det Grønlandske Hus 
Løvstræde 6 / 1152 København K.

Ammassarfii: Marlunngornerit tamaasa nal. 13:00–15:00.
Nammineq saaffigiinnissinnaavutit imaluunniit uunga sianerlutit 
allallutilluunniit: tlf. 33 38 15 99 / rets@sumut.dk.

Naqitaq: Martsi 2024

Inatsisinik Siunnersuisarfik makkunatigut ikiorsiisanngilaq:

- Inuussutissarsiuteqaruit, suliakkiissullu inuussutissarsiutinnut attuu-  	
  massuteqarpat.
- Najugarisap pisiarineranut tunineranullu tunngasut.
- Uppernarsaasersuineq, kingornussarsiinernut, pigisat agguataar-	
  nissaannut isumaqatigiissutit kiisalu pigisat naatsorsorneqarneranni 	
  sertitallu nalunaarsoneranni uppernarsaatit ilanngullugit. 
- Eqqunngitsumik pasilliisoqartillugu taamaalllaat killilimmik ikiuut-	
  tarpugut.


